
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
শারদোৎসব VSS
মিলে যেতে হবে তো, নইলে এই শরতের উৎসবে আমরা যোগ দিতে পারব কী করে ? আজি এই আলোর সঙ্গে আকাশের সঙ্গে মিলব বলেই তো উৎসব । ছেলেরা । সোনার রঙের কাপড় কোথায় পাব ঠাকুর ?
সন্ন্যাসী। ঐ বেতসিনীর ধার দিয়ে যাও। যেখানে বটতলায় পোড়ো মন্দিরটা আছে সেই মন্দিরটায় সমস্ত সাজানাে আছে। ঠাকুর্দী, তুমি এদের সাজিয়ে আনাে গে। ጶ
ঠাকুরদাদা। তবে চলো সবাই । 献 始 [প্ৰস্থান
সন্ন্যাসী । ) গান
রামকেলি । কাওয়ালি নবকুন্দধবলদল-সুশীতলা । অতিসুনিৰ্মলা সুখসমুজ্জ্বলা
শুভ-সূবর্ণ-আসনে-আচঞ্চলা ! স্মিত-উদয়ারুণ-কিরণ-বিলাসিনী পূর্ণসিতাংশু-বিভাস-বিকাশিনী নন্দনলক্ষ্মী সুমঙ্গলা!
লক্ষেশ্বর। দেখো ঠাকুর, তোমার মন্তর যদি ফিরিয়ে না। নাও তো ভালো হবে না বলছি!! কী মুশকিলেই ফেলেছ! আমার হিসেবের খাতা মাটি হয়ে গেল ! একবার মনটা বলে যাই সোনার পদ্মর খোজে, আবার বলি থাক গে ও-সব বাজে কথা ! একবার মনে ভাবি এবার বুঝি তবে ঠাকুর্দাই জিতলে বা, আবার ভাবি মরুক গে ঠাকুর্দা ! কিন্তু, এ তো ভালো কথা নয়! চেলা-ধরা ব্যাবসা দেখছি তোমার। কিন্তু, সে হবে না, কোনােমতেই হবে না ! চুপ করে হাসছ কী ? আমি বলছি আমাকে পারবে না- আমার শক্ত হাড় ! লক্ষেশ্বর কোনোদিন তোমার চেলাগিরিতে ভিড়বে না।
[প্ৰস্থান
ফুল লইয়া ছেলেদের প্রবেশ
সন্ন্যাসী । এবার অর্ঘ্য সাজানো যাক। এ যে টগর, এই বুঝি, মালতী, শেফালিকাও অনেক এনেছ দেখছি! সমস্তই শুভ্ৰ, শুভ্ৰ, শুভ্ৰ ! বাবা, এইবার সব দাড়াও । একবার পূর্ব আকাশে দাঁড়িয়ে বেদমন্ত্র পড়ে নিই।
বেদমন্ত্র অক্ষি দুঃখোখিতস্যৈব সুপ্ৰসন্ন কনীনিকে । আংক্তে চাদগণং নাস্তি ঋতুনাং তন্নিবােধত।। কনকাভনি বাসাংসি অহতানি নিবোধত । অন্নমগ্ৰীত মৃজমীত অহংবাে জীবনপ্ৰদঃ।
এত বাচঃ প্ৰযুজ্যন্তে শরদ যন্ত্রোপদৃশ্যতে |
এবারে সকলে মিলে তােমাদের শারদােৎসবের আবাহন-গানটি গাইতে গাইতে বনপথ প্রদক্ষিণ করে এসো। ঠাকুর্দী, তুমি গানটি ধরিয়ে দাও। তোমাদের উৎসবের গানে বনলক্ষ্মীদের জাগিয়ে দিতে হবে ।

		 এই পাতা শেষ সম্পাদিত হয়েছে ১৬:৪৭টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

